

ՀԻՄՆԱՎՈՐՈՒՄ

ԱԼԵՆ ՎԱՐԴԱՆԻ ԱՎԱԳՅԱՆԻՆ ՏՐՎԱԾ ՏԱՐԿԵՏՈՒՄԸ ԴԱԴԱՐԵՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 15-Ի № 1293-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 
ՄԱՍԻՆ

   1. Ընթացիկ իրավիճակը և իրավական ակտի ընդունման անհրաժեշտությունը.
«Ալեն Վարդանի Ավագյանին տրված տարկետումը դադարեցնելու և Հայաստանի Հանրապետության կառավարության 2024 թվականի օգոստոսի 15-ի № 1293-Ա որոշման մեջ փոփոխություն կատարելու մասին» ՀՀ  կառավարության որոշման նախագիծը մշակվել է՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի, 36-րդ հոդվածի 6-րդ մասի և հիմք ընդունելով ՀՀ կառավարության 2023 թվականի մարտի 23-ի N 383-Ն որոշման Հավելված N 1-ի 12-րդ կետը, ՀՀ ՊՆ հանրապետական զինվորական կոմիսարիատի 2026 թվականի ապրիլի 28-ի N 2226/ԶԿԱՎ գրությունը և Հայաստանի ազգային պոլիտեխնիկական համալսարանի ռեկտորի 24.09.2025թ. հմ. 01-05/2756 հրամանը:

2. Առաջարկվող կարգավորման բնույթը.
«Զինվորական ծառայության և զինծառայողի կարգավիճակի մասին» օրենքի 7-րդ մասի համաձայն  «Հայաստանի Հանրապետության կառավարության որոշմամբ պարտադիր զինվորական ծառայության զորակոչից տարկետում տրվում է նաև բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորողին: Պարտադիր զինվորական ծառայության զորակոչից տարկետում տրամադրելու կարգը և պայմանները, ինչպես նաև բուհերի և բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով համապատասխան մասնագիտությունների  ցանկը  սահմանված է ՀՀ կառավարության 2023 թվականի  մարտի 23-ի  N 383-Ն որոշմամբ։
ՀՀ կառավարության 2024 թվականի օգոստոսի 15-ի № 1293-Ա որոշմամբ շարքային կազմի պարտադիր զինվորական ծառայության 2024 թվականի ամառային զորակոչից մինչև ուսումնառության ավարտը /2028 թվականի ամառային զորակոչ/ տարկետում է տրամադրվել նաև Ալեն Վարդանի Ավագյանին (ծնվ.՝ 01.02.2005 թ., հաշվառման վայրը՝ ք․ Երևան, Հալաբյան փ․, 19 շ., բն․ 6, ՀԱՊՀ Մեքենաշինություն և նյութերի մշակում մասնագիտությամբ)՝ հաշվի առնելով նրա՝ Հայաստանի ազգային պոլիտեխնիկական համալսարանի պետության համար առաջնահերթ և կարևորություն ներկայացնող մասնագիտությունների ցանկում ներառված «Մեքենաշինություն և նյութերի մշակում» մասնագիտությամբ պետության կողմից  ուսման վարձի լրիվ փոխհատուցմամբ (անվճար)  ընդունվելու հանգամանքը:
Ալեն Վարդանի Ավագյանը 2026 թվականի ապրիլի 9-ին դիմել է զինվորական կոմիսարիատ՝ 2026 թվականի ամառային զորակոչի ընթացքում զինվորական ծառայության զորակոչվելու խնդրանքով։ ՀՀ ՊՆ հանրապետական զինվորական կոմիսարիատի 2026 թվականի ապրիլի 28-ի N 2226/ԶԿԱՎ գրությունը ստանալուց հետո՝ Կրթության, գիտության, մշակույթի և սպորտի նախարարության կողմից շրջանառվել է «Ալեն Վարդանի Ավագյանին տրված տարկետումը դադարեցնելու և Հայաստանի Հանրապետության կառավարության 2024 թվականի օգոստոսի 15-ի № 1293-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը։
[bookmark: _GoBack]Լրացուցիչ ուսումնասիրության արդյունքում պարզ է դարձել, որ Ալեն Վարդանի Ավագյանը բուհից հեռացվել է 2025 թվականի սեպտեմբերի 24-ին՝ ակադեմիական անբավարար առաջադիմության պատճառով, ինչի վերաբերյալ տեղեկատվությունը 2026 թվականի սեպտեմբերի 26-ին Հայաստանի ազգային պոլիտեխնիկական համալսարանը տրամադրել է միայն զինվորական կոմիսարիատին։
Ելնելով վերոգրյալից՝ անհրաժեշտություն է առաջացել լրամշակել «Ալեն Վարդանի Ավագյանին տրված տարկետումը դադարեցնելու և Հայաստանի Հանրապետության կառավարության 2024 թվականի օգոստոսի 15-ի № 1293-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և այն կրկին կարծիքի ներկայացնել գերատեսչություններին։
Նախագծի ընդունման արդյունքում, կորցնելով տարկետման իրավունքը, Ալեն Վարդանի Ավագյանը դառնում է պարտադիր զինվորական ծառայության զորակոչի ենթակա՝ օրենքով սահմանված կարգով:

3. Նախագծի մշակման գործընթացում ներգրավված ինստիտուտները և անձինք.
Կրթության, գիտության, մշակույթի և սպորտի նախարարություն, Պաշտպանության նախարարություն:

  4. Ակնկալվող արդյունքը.
Նախագծի ընդունման արդյունքում կդադարեցվի Հայաստանի ազգային պոլիտեխնիկական համալսարանի «Մեքենաշինություն և նյութերի մշակում» մասնագիտությամբ ուսումնառության նպատակով Ալեն Վարդանի Ավագյանին տրամադրված պարտադիր զինվորական ծառայության զորակոչից  տարկետումը՝ բուհից հեռացվելու հանգամանքով պայմանավորված:

5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
«Ալեն Վարդանի Ավագյանին տրված տարկետումը դադարեցնելու և Հայաստանի Հանրապետության կառավարության 2024 թվականի օգոստոսի 15-ի № 1293-Ա որոշման մեջ փոփոխություն կատարելու մասին» կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:

6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
	Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:

7. Կապը ռազմավարական փաստաթղթերի հետ. 
Նախագծի ընդունումը բխում է Հայաստանի մինչև 2050թ. վերափոխման ռազմավարության 1-ին «Կիրթ և կարողունակ քաղաքացի» ունենալու մեգանպատակից և Հայաստանի Հանրապետության կրթության մինչև 2030 թվականի զարգացման պետական ծրագրի 81-րդ կետի 8-րդ ենթակետի գ պարբերությունից:
